Nafarroako Parlamentuko Mahaiak, 2013ko urtarrilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, jakiteko Nafarroako Gobernuko lehendakaria ados ote dagoen Lehendakaritza, Justizia eta Barneko kontseilari Morrás jaunak eginiko adierazpenekin, Legebiltzarraren urtarrilaren 24ko Osoko Bilkuran Lizarbe jaunari emandako erantzunean.

2. Nafarroako Parlamentuko Aldizkari Ofizialean argitara dadin agintzea.

3. Foru Araubideko Batzordean izapidetzea.

Iruñean, 2013ko urtarrilaren 29an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko lehendakari Yolanda Barcina andreak Nafarroako Parlamentuko Foru Araubideko Batzordean ahoz erantzun dezan.

Osoko Bilkuran Morrás kontseilariaren adierazpen batzuk entzun berri ditugu, parlamentari askorengan harridura sortzeaz gain larri-larritzat jo daitezkeenak.

Bereziki, “herri-subiranotasuna ez datza Nafarroako Parlamentuan” edo “Parlamentuak Gobernuaren eskumenak inbaditu ditu” bezalako adierazpenak ez dira Nafarroako Gobernuko kontseilari bati zor zaizkionak, eta arrazoizko kritika politikotik at daudela ematen du. Areago, Gobernuari sostengua ematen dion alderdi politikoaren ideiekin ere kontraesanean daudela pentsa liteke.

Hori dela-eta, parlamentari honek ondokoa galdetu nahi dio Gobernuko Lehendakariari:

1. Bat al zatoz Morrás jaunak Lizarbe jaunari emandako erantzunean adierazitakoekin, eta, besteak beste, zioen azalpenean jasotakoekin?

2. Morrás kontseilariaren aurkako neurriren bat hartu behar dela uste al duzu?

Iruñean, 2013ko urtarrilaren 24an

Foru parlamentaria: Manu Ayerdi Olaizola

